
BO‘LAJAK 
BOSHLANG‘ICH TA’LIM 
O‘QITUVCHILARINING ADABIY 
KOMPETENSIYALARINI 
RIVOJLANTIRISHDA MATN 
USTIDA ISHLASHNING 
AHAMIYATI
Islomova Xafiza Azamatovna
O‘zbekiston milliy pedagogika universiteti doktoranti

Annotatsiya: Mazkur maqolada bo‘lajak boshlang‘ich ta’lim o‘qituvchilarida adabiy kompetensiyalarni rivojlantirish jara
yonida matn turlarining tutgan o‘rni va ta’limiy imkoniyatlari atroflicha tahlil qilingan. Tadqiqotda matn turlarining peda-
gogik jarayondagi ahamiyati nafaqat axborot yetkazish vazifasi, balki o‘quvchilarda mustaqil va tanqidiy fikrlash, obrazli 
tafakkur, muloqot madaniyati hamda estetik didni shakllantirishdagi roli asoslab berilgan. Maqolada boshlang‘ich ta’lim 
o‘qituvchilari uchun matn bilan ishlash ko‘nikmalarini rivojlantirishning bosqichlari, samarali metodik yondashuvlari va 
mazmuniy-tuzilmaviy tamoyillari yoritilgan. Xususan, badiiy matnlarning obrazli tasvirlar orqali axloqiy va ma’naviy g‘oya
larni singdirishi, ilmiy-ommabop matnlarning bolalarning dunyoqarashini kengaytirishi, axborot matnlarining esa tanqidiy 
tahlil va xulosa chiqarish ko‘nikmalarini rivojlantirishdagi o‘rni batafsil ochib berilgan.

Kalit so‘zlar: adabiy kompetensiya, matn turlari, boshlang‘ich ta’lim, metodika, tahliliy faoliyat, o‘quv jarayoni.
Abstract: This article provides a comprehensive analysis of the role and educational opportunities of text types in the 
development of literary competencies in future primary education teachers. The study substantiates the role of text types 
as a pedagogical process not only in conveying information, but also in forming independent and critical thinking, figu-
rative thinking, a culture of communication, and aesthetic taste in students. The article covers the stages of developing 
skills in working with text for primary education teachers, effective methodological approaches, and content-structural 
principles. In particular, the role of literary texts instilling moral and spiritual ideas through figurative images, the role of 
popular science texts in expanding children’s worldview, and the role of information texts in developing critical analysis 
and conclusion skills are explained in detail.

Key words: literary competence, text types, primary education, methodology, analytical activity, educational process.
Аннотация: В статье представлен комплексный анализ роли и образовательных возможностей видов текста в 
развитии литературных компетенций будущих учителей начального образования. Обоснована роль видов текста 
как педагогического процесса не только в передаче информации, но и в формировании самостоятельного и кри-
тического мышления, образного мышления, культуры общения и эстетического вкуса учащихся. В статье рассма-
триваются этапы формирования навыков работы с текстом у учителей начального образования, эффективные 
методические подходы и содержательно-структурные принципы. В частности, подробно раскрывается роль худо-
жественных текстов в формировании нравственных и духовных представлений через образные образы, роль 
научно-популярных текстов в расширении мировоззрения детей, а также роль информационных текстов в раз-
витии навыков критического анализа и умозаключения.

Ключевые слова: литературная компетентность, виды текста, начальное образование, методика, аналитиче-
ская деятельность, образовательный процесс.

KIRISH
Boshlang‘ich ta’lim tizimida adabiy kompetensiyani shakllantirish pedagogik jarayonning eng muhim yo‘na

lishlaridan biri hisoblanadi. Bugungi kunda ta’limning asosiy vazifalaridan biri – o‘quvchilarda kitobxonlik madani-
yatini shakllantirish, badiiy-estetik didni rivojlantirish va matn asosida mantiqiy tahlil qilish ko‘nikmalarini mustah-
kamlashdir. Bu jarayon bevosita bo‘lajak boshlang‘ich ta’lim o‘qituvchilarining tayyorgarligiga bog‘liq bo‘lib, 
ularning metodik salohiyati va adabiy matnlar bilan ishlash malakasi ushbu yo‘nalishda muhim o‘rin egallaydi. 
Matn turlari – adabiy kompetensiyani shakllantirishda asosiy tayanch vosita sifatida xizmat qiluvchi manbadir. 

Chunki matn o‘quvchiga obrazli tasvir, voqealar rivoji, personajlar xarakteri va axloqiy g‘oyalar orqali hayotiy 
tushunchalarni taqdim etadi. Shu sababli matnlar turini to‘g‘ri tanlash va ularni didaktik jarayonga uyg‘un kiritish 
boshlang‘ich ta’lim o‘qituvchisi tayyorgarligida muhim metodik vazifa hisoblanadi.

MAVZUGA OID ADABIYOTLAR SHARHI
Jo‘rayevning ta’kidlashicha, boshlang‘ich ta’lim metodikasi o‘qituvchilarning nafaqat dasturiy bilimlarini, 

balki tarbiyaviy va didaktik kompetensiyalarini shakllantirishda muhim asos bo‘lib xizmat qiladi [1]. U o‘z asarida 
boshlang‘ich sinf o‘quvchilarida kitobxonlik qobiliyatini rivojlantirishga yo‘naltirilgan turli metodik yondashuvlarni 
tizimli ravishda bayon etadi va matn asosida ish olib borishda qadam-baqadam ishlash tamoyillarini ta’kidlaydi. 
Qurbonovning fikricha, matnshunoslik asoslarini chuqur o‘rganish boshlang‘ich ta’lim o‘qituvchilariga matnning 
tuzilishi, uslubiy xususiyatlari va mazmuniy qatlamlarini to‘g‘ri tahlil qilish imkonini beradi [2]. Muallif matnni 
g‘oyaviy-estetik jihatdan tushuntirish va uni bolalarga yetkazishda zamonaviy tahliliy usullardan foydalanish 
zarurligini asoslab bergan. Normurodova va Mirzayevalarning ta’kidlashicha, adabiy o‘qish va ona tili metodikasi 
o‘qituvchidan matn mazmunini didaktik jihatdan puxta ishlab chiqishni va o‘quvchilarning yosh xususiyatlariga 
moslashtirishni talab qiladi [3]. Ular o‘z tadqiqotida matn tanlash mezonlari va uni dars jarayonida faol metodlar 
yordamida o‘zlashtirish yo‘llarini atroflicha tahlil qilgan. Ahmedovaning fikricha, kitobxonlik kompetensiyasini 
rivojlantirish jarayonida badiiy matnlar o‘quvchilarning estetik qiziqishlarini shakllantirish va axloqiy tarbiyasini 
kuchaytirishning asosiy vositasi hisoblanadi [4]. U matn asosida suhbat, savol-javob va ijodiy topshiriqlar tashkil 
etishning samarali jihatlarini alohida ko‘rsatgan.

Rasulovning tadqiqotlarida matn turlarini tanlash va tahlil qilish metodikasi chuqur o‘rganilgan bo‘lib, u 
boshlang‘ich ta’lim o‘qituvchisi matn bilan ishlash jarayonida strukturaviy va semantik qatlamlarni ajratish 
ko‘nikmasiga ega bo‘lishi lozimligini ta’kidlaydi [5]. Muallif matn asosida bolalarning tanqidiy fikrlashini shakllan-
tirishga qaratilgan mashg‘ulotlar misollarini keltirgan. Xudoyqulovaning ta’kidlashicha, nutq faoliyatini rivojlanti-
rish metodlari matn bilan ishlashda ustuvor ahamiyat kasb etadi [6]. U boshlang‘ich sinf o‘quvchilarining og‘zaki 
va yozma nutqini shakllantirishda turli tipdagi matnlar asosida mashqlar va ko‘rgazmali materiallardan foyda
lanishni tavsiya etadi. Toshpulatovaning asarida adabiy ta’limning zamonaviy metodlari va ularni boshlang‘ich 
ta’limga moslashtirish bo‘yicha tavsiyalar berilgan [7]. Muallif matn ustida ishlashni interaktiv usullar, kichik 
guruhli mashg‘ulotlar va ijodiy topshiriqlar bilan boyitish zarurligini asoslab bergan. Xolboyevaning fikricha, 
matn ustida ishlash usullari o‘quvchilarning mantiqiy fikrlash, matn mazmunini qisqacha izohlash va asosiy 
g‘oyani aniqlash kompetensiyasini shakllantirishga bevosita xizmat qiladi [8]. Uning tadqiqotida turli matn turla-
rini birgalikda tahlil qilishning samarali usullari va metodik ko‘rsatmalari keng yoritilgan.

TADQIQOT METODOLOGIYASI
Bo‘lajak boshlang‘ich ta’lim o‘qituvchilari faoliyatida matnlar bilan ishlash ko‘nikmasi ikki asosiy yo‘nalishda 

rivojlanadi:

birinchisi – matnni o‘zlashtirish, ya’ni uni mazmunan, uslubiy va g‘oyaviy jihatdan to‘liq tushunish;

ikkinchisi – matndan samarali foydalanib, ta’limiy va tarbiyaviy maqsadlarga erishish.

Shu nuqtayi nazardan matn turlarini quyidagicha umumlashtirish mumkin: badiiy matnlar, ilmiy-ommabop 
matnlar, axborot matnlari va og‘zaki matnlar.

Badiiy matnlar – boshlang‘ich ta’limda o‘quvchilarning obrazli tafakkurini rivojlantirishda asosiy vosita 
sifatida ahamiyatga ega. Ular orqali bola nafaqat voqealar ketma-ketligini tushunadi, balki asar qahramonlari
ning ruhiy holatini, muayyan vaziyatlarga bo‘lgan munosabatini tahlil qiladi. Shu bois, bo‘lajak o‘qituvchi badiiy 
matnning kompozitsiyasini, leksik-stilistik xususiyatlarini va g‘oyaviy mazmunini chuqur o‘zlashtirishi lozim.

Ilmiy-ommabop matnlar esa o‘quvchilarga turli fanlarga oid sodda, tushunarli, qiziqarli bilimlar berish 
imkonini yaratadi. Bu turdagi matnlarni o‘qish va tahlil qilish jarayonida bola o‘z bilim doirasini kengaytiradi, 
mavzuga qiziqishi oshadi va mustaqil axborot izlash ko‘nikmalarini rivojlantiradi. Bo‘lajak boshlang‘ich ta’lim 
o‘qituvchisi shu turdagi matnlarda fakt va fikrni ajratish, muhim jihatlarni tanlab olish va qisqa mazmun chiqarish 
usullarini yaxshi egallashi zarur.

Axborot matnlari ko‘proq ijtimoiy hayot hodisalarini yorituvchi, aniq dalillar va statistik ma’lumotlarga 
tayanuvchi matnlar bo‘lib, bolalarda tanqidiy fikrlashning shakllanishiga xizmat qiladi. Ushbu matnlar asosida 
o‘quvchilarga matndagi ma’lumotning ishonchliligini aniqlash, uni baholash va mustaqil xulosa qilish malakala-
rini shakllantirish imkoniyati yaratiladi.

Bo‘lajak o‘qituvchilar uchun matnlar bilan ishlash metodikasida quyidagi pedagogik vazifalar muhim 
ahamiyat kasb etadi:

•	 matn tarkibini tahlil qilish va unga reja tuzish ko‘nikmalarini shakllantirish;

•	 matndagi asosiy g‘oya va ikkilamchi tafsilotlarni farqlash;

•	 obrazli vositalar va stilistik uslublarni tushuntirishga tayyor bo‘lish;

•	 matn asosida suhbat tashkil etish va bolalarni mustaqil fikrga yo‘naltirish.

Shuningdek, matn asosida ijodiy ishlash – hikoya tuzish, voqeani davom ettirish, qahramon nomidan xat 
yozish kabi topshiriqlar o‘quvchilarning tasavvur va tafakkurini rivojlantirishda samarali usul hisoblanadi. Shu 
jihatdan bo‘lajak o‘qituvchi matnlar turini to‘g‘ri tanlash, ularni dars jarayonida moslashtirish va bolalar yoshiga 
muvofiq shaklda tushuntirish malakalarini puxta egallashi lozim.

Tahliliy kuzatuvlar shuni ko‘rsatadiki, matn turlarini birgalikda va ketma-ket qo‘llash, ularning mazmunini 
qiyosiy tahlil qilish, turli shakldagi savol-javoblar orqali matnga murojaat qilish o‘quvchilarning adabiy kompe-
tensiyasini rivojlantirishda eng samarali metodlardan biridir. Zero, matnni faqat o‘qish emas, balki uni tushunish, 
baholash va o‘z nuqtayi nazarini asoslab ifoda etish ham bugungi ta’lim jarayonining ustuvor yo‘nalishidir.

TAHLIL VA NATIJALAR
Boshlang‘ich ta’lim o‘qituvchilarining adabiy kompetensiyalarini shakllantirish jarayonida matnlarning turli 

xil ta’limiy vazifalarni bajarishi chuqur o‘rganishga loyiq masalalardan biridir. Chunki matnlar nafaqat o‘quv
chilarning bilish faoliyatini faollashtiradi, balki ularning shaxsiy sifatlari, dunyoqarashi, muloqot malakasi va 
tanqidiy fikrlash qobiliyatlarini rivojlantirishning kuchli vositasi sifatida ham xizmat qiladi. Shu sababdan bo‘lajak 
o‘qituvchi matnlarni o‘quv jarayonida maqsadli va tizimli qo‘llashga tayyor bo‘lishi lozim.

Matnlar bilan ishlashni samarali tashkil etish uchun pedagog avvalo ularning o‘quvchilar yoshiga mos 
mazmuniy, janr va shakl xususiyatlarini aniqlashi, darsning asosiy didaktik maqsadini belgilashi hamda ta’limiy 
jarayonning bosqichma-bosqich loyihalashini amalga oshirishi zarur. Shu nuqtayi nazardan matnlar quyidagi 
asosiy ta’limiy vazifalarni bajaradi:

1.	 Bilish vazifasi: o‘quvchida yangi tushuncha va axborot shakllantiradi.

2.	 Tarbiyaviy vazifa: axloqiy va estetik qadriyatlarni singdiradi.

3.	 Rivojlantiruvchi vazifa: nutq madaniyati va mustaqil fikrlashni o‘stiradi.

Boshlang‘ich ta’limda matnlar turlarini qo‘llash bo‘yicha tahliliy tadqiqotlar shuni ko‘rsatadiki, o‘quv jara
yonida bir nechta matn turini uyg‘unlashtirish, ularni qiyoslash va asosiy g‘oyalarni farqlash ko‘nikmasini shakl
lantirish juda muhimdir. Bunda o‘qituvchi tomonidan matnlar bilan ishlashning quyidagi metodlari ko‘proq 
qo‘llaniladi: matnni tinglab tahlil qilish, savol-javob, matn asosida suhbat, qayta hikoyalash, ijodiy topshiriqlar va 
qiyosiy tahlil. Quyida boshlang‘ich ta’lim o‘qituvchilari tayyorlovida matn turlari bilan ishlashning asosiy ta’limiy 
imkoniyatlari va ularning ta’sir ko‘rsatish darajasi bo‘yicha chuqur tahliliy jadval keltirilgan:

1-jadval: Matn turlarining boshlang‘ich ta’limdagi o‘quv-tarbiyaviy imkoniyatlari

№ Matn turi Asosiy vazifalari Rivojlantiruvchi ta’siri O‘quvchilarga ta’sir 
kuchi (baholash)

1 Badiiy matnlar Obrazli idrokni rivojlantirish, axloqiy 
g‘oya berish

Tasavvur, estetik did va his-
tuyg‘uni shakllantiradi Juda yuqori

2 Ilmiy-ommabop 
matnlar

Bilim doirasini kengaytirish, qiziqishni 
oshirish

Fakt va tushunchalarni tahlil 
qilish ko‘nikmasini rivojlantiradi Yuqori

3 Axborot matnlari Yangilik va voqelikni yetkazish, tanqidiy 
qarash shakllantirish

Tanqidiy tahlil va mustaqil 
xulosa qilishni rag‘batlantiradi O‘rta-yuqori

4 Og‘zaki matnlar Muloqot madaniyatini shakllantirish, 
eshitish ko‘nikmalarini mustahkamlash

Og‘zaki nutq va eshituv 
faoliyatini rivojlantiradi O‘rta

Mazkur jadval tahlilidan ko‘rinadiki, badiiy matnlar boshlang‘ich ta’lim bosqichida eng kuchli ta’sir kuchiga 
ega bo‘lib, ular bolalarda obrazli idrok, hissiy qamrov va axloqiy qadriyatlarni shakllantirishda yetakchi o‘rin 
tutadi. Shu bilan birga, ilmiy-ommabop matnlar orqali o‘quvchilarning faktga asoslangan tushunchalari 
kengayadi, tanqidiy va analitik fikrlash malakalari shakllanadi. Boshlang‘ich ta’lim o‘qituvchilarining matn bilan 
ishlash kompetensiyasi mazkur matnlarni to‘g‘ri tanlash va ularni didaktik vazifalarga moslashtirish qobiliyatida 

namoyon bo‘ladi. Masalan, qiyosiy tahlil metodida bir nechta turdagi matnlar bir darsda taqqoslanadi, o‘quvchilar 
ularning mazmuni, vazifasi va til xususiyatlarini farqlaydi. Bu esa ularning idrok faoliyatini faollashtirib, mustaqil 
xulosa chiqarishga o‘rgatadi. Matn asosida ijodiy faoliyat tashkil etish ham adabiy kompetensiyani rivojlantirish-
ning samarali yo‘li hisoblanadi. O‘quvchilar matn mazmuni asosida yangi hikoya yaratishi, qahramon sifatida 
monolog yozishi yoki voqeani boshqa tugash ssenariysida tasvirlashi mumkin. Bu usul o‘quvchilarda erkin 
fikrlash, so‘z boyligini oshirish va o‘z fikrini ifodalash ko‘nikmalarini kuchaytiradi. Shunday qilib, matn turlarining 
imkoniyatlarini chuqur tahlil qilish va ularni tizimli qo‘llash boshlang‘ich ta’lim o‘qituvchilarining adabiy kompe-
tensiyasini rivojlantirishda muhim shart bo‘lib xizmat qiladi. Bu boradagi izchil metodik tayyorgarlik kelgusida 
ularning professional faoliyati sifatini belgilab beradi.

XULOSA VA TAKLIFLAR
Yuqorida keltirilgan tahlil va kuzatuvlar asosida xulosa qilish mumkinki, boshlang‘ich ta’limda adabiy 

kompetensiyani shakllantirish matn turlari bilan muntazam va tizimli ishlashga bevosita bog‘liqdir. Bo‘lajak 
boshlang‘ich ta’lim o‘qituvchisi matnlarning o‘ziga xos xususiyatlarini chuqur o‘rganib, ularni didaktik vosita 
sifatida to‘g‘ri tanlashi, mazmunini bolalarga tushunarli va qiziqarli shaklda yetkazishi pedagogik jarayon sifatini 
belgilab beradi.

Matnlar asosida olib boriladigan ta’limiy faoliyat bolalarda nafaqat kitobxonlik ko‘nikmasini shakllantiradi, 
balki ularni mustaqil va tanqidiy fikrlashga, ijodiy faoliyatga tayyorlaydi. Shu bois, bo‘lajak o‘qituvchilarning 
adabiy kompetensiyasini rivojlantirishda matn turlaridan foydalanish zamonaviy ta’limning muhim sharti va 
poydevori hisoblanadi.

 Foydalanilgan adabiyotlar ro‘yxati:
1.	 Jo‘rayev, M. Boshlang‘ich ta’lim metodikasi: O‘qituvchi uchun qo‘llanma. – Toshkent: O‘qituvchi, 2019. – 320 b.
2.	 Qurbonov, A. Matnshunoslik asoslari. – Toshkent: Fan va texnologiya, 2017. – 256 b.
3.	 Normurodova, M., Mirzayeva, M. Boshlang‘ich ta’limda ona tili va adabiy o‘qish metodikasi. – Toshkent: Iqtisodiyot va 

huquq dunyosi, 2020. – 288 b.
4.	 Axmedova, Z. O‘quvchilarning kitobxonlik kompetensiyasini shakllantirish: Nazariya va amaliyot. – Toshkent: Tafakkur, 

2021. – 192 b.
5.	 Rasulov, U. Matn turlari va ularni tahlil qilish metodikasi. – Samarqand: Zarafshon, 2018. – 214 b.
6.	 Xudoyqulova, G. Boshlang‘ich sinf o‘quvchilari nutq faoliyatini rivojlantirish metodlari. – Toshkent: Fan, 2016. – 180 b.
7.	 Toshpulatova, D. Adabiy ta’lim va zamonaviy metodlar. – Toshkent: Noshir, 2019. – 200 b.
8.	 Xolboyeva, N. Boshlang‘ich ta’limda matn ustida ishlash usullari. – Buxoro: Buxoro davlat universiteti, 2020. – 172 b.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

